Ebanjelioa

Jesu Kristoren Ebanjelioa san Luken liburutik 6, 27-38.Jesusek erran zioten bere dizipulueri :“ Entzuleak, nik diozuet :Maita zuen etsaiak, egin ongia hastio zaituzteteneri.Benedika madarikatzen zaituztetenak,Otoitz egin zuetaz gaizki erranka ari direnen alde.Matela batean jotzen zaituenari, eskain bestea ere.Soingainekoa kentzen dautzunari, ez errefusa soinekoa ere.Eskatzen dautzunari emozu,eta zurea kentzen dautzunari, ez gibelerat galdegin.Eta besteek zueri egitea nahi duzuena, egin zuek ere besteeri.Maite zaituztetenak bakarrik maite baditutzue,zer esker on zor zaitzue ?Bekatariek ere maite dituzte beren maitaleak.Eta ongia egiten dautzueteneri bakarrik egiten badiozuete ongia,zer esker on zor zaitzue ?Bekatariek ere egiten dute beste hainbeste.Eta ordaina hartzekotan bakarrik emaiten baduzue maileguz,zer esker on zor zaitzue ?Bekatariek ere bekatarieri prestatzen diete,beste hainbeste hartzekotan.Ez! Zuek maita zuen etsaiak,egin ongia eta eman maileguz, ordainaren beha egon gabe.Orduan, handia izanen da zuen saria,eta Goi-goikoaren seme izanen zirezte,ona baita Hura eskergabeentzat eta gaixtoentzat.Izan zaitezte urrikalkor, zuen Aita urrikalkor den bezala.Ez juja, eta ez zaituzte jujatuko ;ez kondena, eta ez zaituzte kondenatuko.Barka, eta barkatuko zaitzue.Emazue, eta emanen zaitzue:neurri ona, betea, higitua, altzorat gaindika emana.Alabainan, besteentzat erabiltzen duzuen neurriaerabiliko dute ere zuentzat.

Jaunak errana.
         Eskerrak zuri Jauna.



